
Annotatsiya: Ushbu maqolada bugungi kunda O‘zbekistonda fuqarolarning o‘z

huquq,  burch  va  mas’uliyatlarini  yaxshi  bilishlari  ijtimoiy  taraqqiyotning  muhim

sharti va omillaridan biri haqida fijkr yuritiladi.

vatanparvarlik, jamiyat taraqqiyoti.

Kirish

Bugun  mamlakatimiz  taraqqiyotining  eng  muhim  pallasida  turganimiz  hech

kimga sir emas. Koʼp millatli Oʼzbekiston xalqi bugun  “Milliy tiklanishdan milliy

yuksalish  sari”  shiori  ostida  birlashib  oʼz  taqdiri  va  oʼz  kelajagi  taraqqiyotini

taʼminlovchi  “Yangi  Oʼzbekiston”ni  yaratmoqda.  Bu  borada  mamlakatimiz

Prezidenti  Shavkat  Mirziyoev  taʼkidlaganidek  “Oʼz  kuch  va  imkoniyatlarimizga

boʼlgan ishonch bizni  Yangi Oʼzbekistonni barpo etish va Yangi Uygʼonish davri

poydevorini  yaratishdek  ulugʼ  maqsad  yoʼlida  birlashtirib,  yanada  kuchli  va

mustahkam qilmoqda ”. 

Mavzuga oid adabiyotlar tahlili

Bugun Uchinchi Renessansning poydevorini yaratmoqchi ekanmiz. Uygʼonish

har  birimizga  masʼuliyat  yuklaydi,  chunki  islohot  va  taraqqiyotlar  oʼz  oʼzidan

boʼlmaydi. “Oʼzbekistonning yangi Uygʼonish davrini yaratishga kirishgan ekanmiz,

har bir yurtdoshimizning qalbi va ongida ana shunday maʼnaviyat shuʼlasi porlashi va

u bizni ezgu ishlarga undab, yuksak masʼuliyat tuygʼusi bilan yashashga daʼvat etib

turishi zarur”.  Yаngi  O‘zbekiston Respublikasi Konstitutsiyasi  o‘zining xalqchiligi,

jamiyat  va  inson  ma’nfatlarini  o‘zida  jamlagani  bilan  bugunda  va  kelajagdagi

mamlaktimiz  taraqqiyotining  garovi hisoblanadi.   E’tiborli  jihati shundaki,  Yаngi

O‘zbekiston  Respublikasi  Konstitutsiyasi  inson  va  fuqarolarning  haq-huquqiga

qaratilgani bilan birga uning o‘ziga xos  jamiyat va inson oldida mas’uliyati yuklashi

bilan ajralib turadi. Nega bugun fuqarolarning mas’uliyatiga yuksak darajada e’tibor

qaratilayapti.  Bugungi  kunda  O‘zbekistonda  fuqarolarning  o‘z  huquq,  burch  va

mas’uliyatlarini yaxshi bilishlari ijtimoiy taraqqiyotning muhim sharti va omillaridan

biri  bo‘lib  hisoblanib,  qonunlarni  bilish,  ularga  amal  qilish,  ahloqiy  va  estetik

qadriyatlar,  ong  va  madaniyatni  yuksaltirish,  jamiyat  hayotida  mehnat  intizomini

saqlash, ijtimoiy burchga vijdonan yondashuv kabi masalalarga katta e’tibor berilib,

hozirgi sharoitda O‘zbekistonda fuqarolar mas’uliyatini har tomonlama rivojlantirish

masalasiga katta e’tibor qaratilmoqda. 

Tadqiqot metodologiyasi

O‘zbekistonning  ijtimoiy  taraqqiyotida  fuqarolik  mas’uliyati  jamiyatning

demokratik  rivojlanishi  jarayonida  erishilgan  yutuq  va  muvaffaqiyatlarga

fuqarolarning  ongli  munosabatini  o‘zida  ifodalaydi.  Fuqarolik  mas’uliyati

jamiyatdagi  demokratik  o‘zgarishlarning  uzviy  qismi  bo‘lib,  jamiyat  o‘zining

demokratik rivojlanishida fuqarolarga tenglik, ozodlik, birodarlikni hayotiy voqelikka

aylantiruvchi turli huquqlarni beradi, shu bilan birgalikda bu huquqlarga rioya qilish,

o‘z  huquqlaridan  ijodiy  ravishda,  jamiyat  manfaatlarini  ko‘zlagan  holatda

foydalanishni talab qiladi. 

Tahlil va natija.

Mas’uliyat - arab tilidan olingan so‘z bo‘lib, javobgarlik, hisob berishlik degan

ma’nolarni bildiradi. O‘zbek tilining izohli lug‘atida esa, mas’uliyat – biror ish, xatti-

harakat oqibati, natijasi uchun bo‘lgan javobgarlikdir. Hozirgi davr ijtimoiy fanlarda

“mas’uliyat”  va  “ijtimoiy  mas’uliyat”  tushunchalari  keng  qo‘llanilib,  ushbu

tushunchalarning negizida  insonning yon-atrofga,  ijtimoiy  munosabatlarga,  olamni

anglashga  oid  tajribasi,  ya’ni,  faoliyati  yotadi.  Mas’uliyat  arabcha  “mas’ul”  –

javobgarlik,  hisob  berishlik  tushunchalarini  ifoda  etib,  biror  ishda  xatti-harakat

oqibati, natijasi uchun javobgarlik hisoblanadi. Mas’uliyat so‘zining o‘zagi “mas’ul”

- javob beruvchi, javobgar degan ma’nolarni o‘zida ifodalab, mas’uliyat yuklatilgan,

vazifa  javobgarligi  zimmasida  bo‘lgan,  javobgar  ish  natijasi  uchun  bo‘lgan

javobgarlik,  biror  ish  xatti-harakatida  natijaviy  hisobot  berishlik  hamda

mas’uliyatlilik  qonuniyatlariga  muvofiq  qilinadigan  hayotiy  tajribalarda  insonlar

oldida turgan mukammal va nihoyatda yuqori o‘rinda turuvchi amaldagi jarayonlar

hisoblanadi.  SHuningdek, ijtimoiy mas’uliyat fuqarolarning Vatan va xalq manfaati,

mamlakat taqdiri hamda ishi uchun fidoyilik bilan xizmat qilishi, jamiyat taraqqiyoti

uchun fidoyilik bilan xizmat qilishi, jamiyat taraqqiyoti uchun kamarbasta bo‘lishi,

amalga  oshirilayotgan  ijtimoiy-siyosiy  islohotlarda  faol  qatnashishi,  davlat  va

jamiyatning  muhim  masalalarini  hal  qilishda  munosib  ishtiroki,  tinchlik  va

barqarorlikni ta’minlashga ko‘mak berishidir. Ijtimoiy mas’uliyat deganda aholining

jamiyatda  olib  borilayotgan  islohotlar  jarayonida  mas’uliyat,  fidoyilik,  jonbozlik

ko‘rsatishi  va ko‘tarinki  ruhda ishtirok etishi  tushuniladi.  Bu fuqarolarning davlat

tomonidan chiqarilgan qonunlar va me’yoriy-huquqiy hujjatlar ijrosini ta’minlashda

va  ularni  amaliyotga  joriy  etishda  chuqur  mas’uliyat  bilan  qatnashishida  yaqqol

ko‘zga tashlanadi. 

Fuqarolar  jamiyatdagi  siyosiy  jarayonlarda  faol  ishtirokchi  bo‘lib,  uning

mohiyatini teran anglab etsa, siyosiy faolligi oshadi. Jamiyatning siyosiy, iqtisodiy,

ijtimoiy, ma’naviy-ma’rifiy, madaniy sohalarida fuqarolik mas’uliyati o‘sha sohaga

oid bo‘lgan jarayonlar bilan bog‘liq holda namoyon bo‘ladi.

Bugungi kunda O‘zbekistonda yoshlarning hayotiy maqsadlarini hayotga tatbiq

etishlari  uchun zarur  bo‘lgan barcha  sharoitlar  yaratilib,  yoshlar  muammolari  davlat

siyosati darajasiga ko‘tarilib, yoshlarda fuqarolik mas’uliyatini shakllantirish masalasiga

katta  e’tibor  qaratilmoqda.  O‘zbekistonda  yoshlar  tarbiyasida  ta’lim  va  tarbiya

uyg‘unligi masalasiga e’tibor kuchaytirilmoqda. 

Xulosa

Yoshlarni yuksak axloq va intizomli qilib tarbiyalash, ularning sifatli ta’lim olishi

va vatanparvarlik ruhida voyaga etishi O‘zbekiston taraqqiyotining muhim omili sifatida

e’tirof  etilmoqda.   Yoshlarda  fuqarolik  mas’uliyatini  shakllantirish  va  rivojlantirish

O‘zbekistonda  ijtimoiy  barqarorlik,  jamiyat  taraqqiyoti  va  qo‘lga  kiritilayotgan

muvaffaqiyatlarning  muhim asosi  bo‘lib,  milliy  g‘oya  va  mafkura  asosida  muayyan

maqsadga  yo‘naltirilgan,  jipslashgan  yoshlarni  tarbiyalash  masalasiga  O‘zbekistonda

bugungi kunda katta e’tibor qaratilmoqda. 

